
ÖN SÖZ 

  Azərbaycan musiqi mədəniyyətinin inkişafından 
danışarkən xalq musiqimizin bədii-estetik keyfiyyətlərindən, 
çalğı alətlərimiz və professional instrumental ifaçılarımızın 
əvəzsiz rolu xüsusilə qeyd edilməlidir.  

 Muğam əsərlərinin professional ifaçıları olan xanəndələr 
və onları müşayiət edən instrumentalistlər, o cümlədən 
qarmon ifaçıları yaradıcı sənətkarlar olmuş, muğamlara yeni 
çalarlar gətirmiş və inkişaf etdirərək zənginləşdirmişlər. 

 Azərbaycan musiqisi ilə yanaşı, çalğı alətlərimizdə başqa 
xalqların musiqi nümunələrini ifa etmək, alətlərimizin bədii-
estetik və texniki imkanlarını üzə çıxarmaq məqsədilə dahi 
bəstəkar Üz.Hacıbəyli tar, kamança və balaban alətlərinin not 
sistemini yaradaraq musiqi məktəbində tədris etdirmişdir. 

 Bu baximdan tar, kamança, balaban alətləri üçün  dərs 
vəsaitlərinin yazılmasına baxmayaraq bəzi musiqi alətləri 
üçün klassik musiqi əsərlərinin  yaranmasına, köçürülməsinə 
ehtiyac duyulur. Bu cəhət Azərbaycan qarmonunun qarşısında 
duran ən vacib problemlərdəndir. Getdikcə alətə artan marağı 
nəzərə alaraq 2014-cü ildə Azərbaycan Respublikası Təhsil 
Nazirliyinin 244 nömrəli əmri ilə təsdiq edilmiş “Addım-
addım irəli” (Azərbaycan və xarici ölkə bəstəkarlarının 
əsərlərindən ibarət məcmuə) adli dərs vəsaiti 2015-ci ildə cap  

olundu. Bu dərs vəsaitində əsərlər adindan da məlum olduğu 
kimi  asandan çətinə doğru prinsipi ilə sıralanmışdır.  Bu da 
müəllimlərin repertuar seçimində uğurlu nəticə əldə etmələri 
üçün bir vasitə olmuşdur. “Addım-addım irəli” dərs vəsaitində 
hər bir şagirdin yaşına, sinfinə, texniki imkanlarına uyğun 
istər Azərbaycan, istərsə da xarici ölkə bəstəkarlarının 
əsərlərindən asanlıqla repertuar seçmək mümkündür. Zaman 
keçdikcə Azərbaycan qarmonu ali məktəblərdə tədris 
olunmaga başlamışdir. Bu baxımdan da boyük formalı 
əsərlərə təlabat artmışdır. Bunu nəzərə alaraq “Addım-addım 
irəli” dərs vəsaitinin II-cildində yuxarı sinif şagirdləri ilə 
yanaşı ali məktəb tələbələri üçün Üz.Hacıbəylinin, 
A.Məlikovun, F.Əmirovun, V.Motsartın, İ.S.Baxın, 
A.Vivaldinin və başqa bəstəkarların böyük formalı əsərlərı də 
öz yerini tapmışdır.  

 Güman edirəm ki, hazırkı dərslik Azərbaycan qarmo-
nunun tədrisində öz layiqli yerini tutacaq və istedadlı ifaçıların  
yetişdirməsi ilə məşğul olan müəllimlər üçün faydalı nəşr 
olacaqdır. 

                                                                          Müəllif  

        Üzeyir Hacıbəyli 

                 (1885-1948)  
 

 Üzeyir bəy Əbdülhüseyn oğlu Hacıbəyli – 
 bəstəkar, müasir Azərbaycan professional  
 musiqi sənətinin və milli operasının banisidir. 
 Üzeyir bəyin 1908-ci il yanvarın 12-də Bakıda 
 Hacı Zeynalabdin Tağıyevin teatrında göstərilən 
 “Leyli və Məcnun” operası ilə təkcə Azərbaycanda 
 deyil, bütün müsəlman Şərqində opera sənətinin  
 əsası qoyulmuşdur. Ü.Hacıbəyli operanın librettosunu  
 Füzulinin eyni adlı poeması əsasında yazmışdır. 

